
GOUVÈNÈ CUOMO ANONSE PREMYE FAZ APWOBASYON FEDERAL POU PWOJÈ STABILIZASYON POU 

DIG NAN VIL TROY 

 

$1.33 milyon anba pwogram sibvansyon pou rediksyon risk danje ki apwouve pou konsepsyon ak jeni 

dig Troy pou pwoteje kont pwochen evènman inondasyon 

 

Gouvènè Andrew M. Cuomo jodia te anonse ke Vil Troy te resevwa apwobasyon Faz I anba pwogram 

sibvansyon rediksyon danje [Hazard Mitigation Grant Program (HMGP) ] FEMA pou pwojè stabilizasyon 

dig li a. Pwojè a te avanse pa Eta New York pou apwobasyon federal nan Fevriye. Faz I an pral gen ladann 

desen ak jeni pwojè a e se premye etap pou detèmine si apwobasyon konstriksyon nan faz II a rantab. Si 

li apwouve, yo pral finanse Faz II jiska $8.25 milyon dola. 

 

“Pwojè sa a se yon lòt egzanp nan fason nap travay ansanm avèk patnè lokal ak federal nou yo pou re-

envante eta nou an pou novo reyalite move tan,”Gouvènè Cuomo te deklare. “Vil Troy te pwopoze yon 

pwojè ki byen fèt ki pral amelyore rezitans devan pwochen inondasyon epi kenbe rezidan yo ansekirite. 

Mwen fyè dèske nap kontinye rebati pi byen, pi solid, ak pi entelijan pase anvan, e mwen enpasyan pou 

m wè pwojè vizyonè sa pran fòm.” 

 

Ane pase, Gouvènè Cuomo te mande gouvènman ak òganizasyon a bi non likratif yo atravè Eta New York 

pou soumèt aplikayon HMGP pou rebati nan fason ki pi entelijan, pi solid, kominote ki pi dirab nan pasaj 

resan dezas natirèl yo.  

 

Klwazon mi pwoteksyon vil Troy ki egziste deja ke yo konnen tankou “dig” akoz de lokasyon nan zòn 

mare nan rivyè Hudson. Dig la pwoteje vil la kont inondasyon. Dig la montre diferan degre domaj akoz 

de mas glas, inondasyon a gwo vitès ak gwo debri kap vwayaje pandan evènman tanpèt entans. Risk pou 

domaj nan dig la agrave pa laj dig la ak ogmantasyon frekans kondisyon move tan inabityèl. Rezilta yo 

pral itilize pou rebati miray la epi konsolide pati ki wonje nan rivaj la pou bay pwoteksyon alontèm kont 

inondasyon e, kote li posib, yon entèfas amelyore avèk rivyè a pou rezidan yo nan kominote a. 

 

Komisyonè DHSES Jerome M. Hauer te deklare, “Domaj ki soti nan sezon ivè grav, inondasyon ak 

ewozyon te rann rekonstriksyon klwazon dig rivyè Hudson yon nesesite. Mwen kontan paske Vil Troy te 



Haitian Creole 

kapab soumèt yon plan pwogresif a bon mache bay FEMA e faz desen ak jeni an pral avanse pou pi 

devan.” 

 

Depite Paul Tonko te deklare, “Ranfòse rezistans enfrastrikti nou an, makonnen avèk yon apwòch pwo-

aktif pou danje prezan ak evidan nan chanjman klima, kenbe pwopriyete yo pi ansekirite pou mèt kay ak 

ti biznis yo pandan lap rann zòn lan pi atiran pou kwasans travay. Mwen remèsye Majistra Rosamilia 

ekip li a pou travay san relach li pou mete pwojè sa, ansanm avèk Gouvènè Cuomo, ki kontinye ap 

idantifye epi aji sou pwojè enpòtan yo nan kominote Capital Region yo ki gen posibilite pou fè tout eta 

nou an ale delavan.” 

 

Majistra Vil Troy Lou Rosamilia te deklare, “Sa a se bon nouvèl pou rezidan yo nan vil sa a ki abite toupre 

rivaj Hudson e ki te temwen premye konsekans inondasyon ansanm avèk dlo ki tap monte nan kominote 

yo. Vil la te travay san relach pandan lontan pou adopte yon prevansyon dezas alontèm e fon sa yo pral 

ede Vil Troy fè fas a pwochen tanpèt nan yon fason pwo-aktif.” 

 

Pandan pwosesis rekiperasyon ak rekonstriksyon an apre yon sitiyasyon katastwòf federal tankou Gwo 

tanpèt Sandy, FEMA bay lajan HMGP pou eta yo ka jere pwogram sibvansyon ki diminye vilnerablite lavi 

ak pwopriyete yo nan pwochen katastwòf. 

 

Pwogram sibvansyon an gen kòm objektif ogmantasyon rezistans Eta a, diminisyon risk pèt ak domaj ki 

asosye ak pwochen katastwòf natirèl, epi diminisye difikilte. Lajan FEMA ranbouse 75% frè pwojè ki 

kalifye. 

